Atrave Labib Paj 1 of 9

Date : Jan 17, 2018
Nimewo Pwogram Nan 1021
Tit Pwogram Nan : Jowel 1:13-20

Se tout yon plezi pou nou resevwa w jodia anko nan etid biblik
Atrave Labib. N ap kontinye pakou nou nan liv Joweél la, pou nou
we Jowel 1:13-20.

Annou komanse ak lapriye.

N ap remesye w Senye deske W penmet nou kapab rakontre jodia
pou kontinye etidye Pawol Ou. Nou toujou konfese Senye e se vre
nou pa konn sa pou n di paske anfet se pa Pawol Dr. McGee ou
pasté Storly, se pa pawol yon moun nou vin koute men Pawol Ou
Bondye. Donk sévi ak nou kom yon senp kanal pou ka gen yon
konvesasyon direk ant Ou menm ak pitit ou. Pou W ka pale, pou
n ka koute e pou n ka rete obeyisan a sa Ou gen pou n di nou. Se
nan non Sove e Senye nou Jezikri, Bondye pitit la k ap viv e k ap
reye pou toutan gen tan an nou priye W, amen.

Mwen kontan resevwa w nan etid biblik Atrave Labib pou jounen
an. Pasaj nou se Jowel 1: 13-20.

Jowel 1 :13 Nou menm préet yo, mete rad sak sou nou!
Pete rele! Nou menm k'ap sevi devan lotél la, mare ren nou. Ale
nan tanp lan, pase nwit lan ak rad sak sou nou. Nou menm k'ap
fe sevis pou Bondye m' lan, nou nan lapenn. Pa gen grenn jaden,
pa gen diven pou fé ofrann nan kay Bondye nou an.

5e Konsey la se “Mare senti nou.” Yon fwa anko0 sa pa evidan nan
tradiksyon nou an men nou ka jwenn li nan Iot tradiksyon. Li di
tou 6emman « Nou menm préet yo, mete rad sak sou nou! Pete
rele! » Prét yo pa t ka fé sevis yo nan tanp lan paske tou
senpleman pa t gen okenn engredyen disponib pou sa. Yo te
bezwen pase tout nwit lan kouche nan sann ak rad sak sou yo
paske pa t gen vyann pou fé ofrann pou boule net nan dife yo ni
okenn 10t ofrann. Ekonomi peyi a te fin kraze, e moun yo pa t
menm gen ase pou yo ta fe yon ofrann bay Bondye. Men Bondye
tou souliye aklé se pa litiji yo ki te enpotan men se eta ak
dispozisyon ke yo.

Nan vése sa yo Bondye ap mande pép la fé yon bagay Li potko
janm mande yo fé anvansa. Le Bondye te ba yo lalwa Moyiz la, Li
te ba yo sét fet rejwisans, e L’ te byen di yo ke L’ pa vle yo vin
kote L’ ak ti figi fennen. Li te vle pou yo te vin nan tanp la ak ke
kontan, nan yo espri selebrasyon ak louwanj.

Eske w remake anpil fwa lé moun yo reyini legliz sejousi se pa
toujou yon okazyon rejwisans ? Pafwa gen moun ki menm konn
repwoche m déeske m feé yon ti plezantri. Anpil fwa m wé anpil bon
fidel ki chita nan asanble a e ki pa menm fe yon ti souri. M espere
yo ta fé sa, yo ta fe ti souri, fé ti relax, sa ta byen bon pou yo. Pa
gen ke kontan nan jou nou yo, e pa t gen ke kontan nan jou
Jowel yo non plis.

Poukisa Bondye pou lapremye fwa ap di pep Li a : « Mete rad sak
sou nou! Pete rele! Nou nan lapenn ?» Tandiske anvan sa L te di
yo « M vle pou nou vin kote m ak ke kontan, nan rejwisans. »
Enben rezon an se akoz peche pép la. Se menm rezen sa ki fe
manke ké kontan pami nou jodia konsa tou. Lemonn pa manke
pa travay di nan jou nou yo. Yo twouve fok mizik yo fo e byen
cho, fok plezantri yo gen mo sal anvan pou moun ta komanse ri.

Menm nan legliz se préske yon peche pou yon moun ta kase yon

kout ri. O zanmi kote keé kontan nou nan jou sa yo ? Se peche
kifé nou pedi |. Bondye pap kite nou gen ke kontan nan eta nou
ye a. Se pousa L di moun sa yo : « Enbyen kounyea se nan ke
sere nou pral vin kote M. Se pa ke m renmen sa non, M ta
prefere ké kontan, menm nou peche e M ta renmen we nou
repanti. »

Jowel 1 :14 Bay lod pou yo fe jéen! Rele tout moun vini!
Sanble tout chef yo ansanm ak tout moun ki rete nan peyi a, nan
kay Seye a, Bondye nou an. Rele nan pye Seye a.

Ou ka sonje nou te di Jowel bay dis konsey, nou mansyone 6 deja
donk kounyea nou rive nan 7° konsey la : « Bay 1od pou yo fo fe
jen. » Se premye fwa Bondye mande yo fé sa. Anvan sa Bondye
te bay yo jou fét, Li pa t janm konn mande yo fé jén toutotan yo
potko tonbe nan peche. Peche Jowél mansyone ki t ap devore
nasyon an leé sa a se ivres. Sa te afekte eta despri moun yo, tet
yo pa t dwat, yo pa t ka fé yon bon jijman.

8emman Jowel di : « Rele tout moun vini! » Ki vle di yo tout dwe
rasanble ansanm kOm yon gran asanble, yon gwo foul moun.
Bondye anvansa te konn mande yo rasanble pou rejwi nan
prezans Li, kounyea yo te dwe reyini pou yon asanble solanél,
yon akozyon tris.

9emman : « Sanble tout chéef yo ansanm ak tout moun ki rete
nan peyi a, nan kay Seye a, Bondye nou an. » Sa se lé pou yo
t'ale legliz. Dr. McGee rakonte pandan Dezyem Gé Mondyal te
gen de bon zanmi, de enkonveéti, ki te konn patisipe nan tout ti
kleb tafya ki gen nan zonn nan, men yo te rankontre legliz yon
dimanch maten. Premye a di Iot la: « Oh, m pa t panse w te
moun legliz non ! » Lot la reponn : « M pa abitye vini, jodia se
premye jou. Men m gen yon timoun nan lame k ap goumen nan

Geé a, m panse li le atd pou m ta kdmanse vin legliz. » Zanmi,

moman difisil yo fé anpil moun chache Bondye. Nasyon Izrayel la
te dwe reyini ansanm pou yon jou jéen.

10eémman Jowel di : « Rele nan pye Seye a. » Poukisa yo te dwe
fé sa ? Paske Bondye mizerikodye e konpatisan. Bondye te vle
padone yo. Bondye nou an se yon Bondye meveye. Yo te bezwen
vin kote L' nan moman difisil sa, e L ta va tande e reponn lapriye

yo.

Jowel te aveti pép la, e te bay yo plizyé konsey ou
rekomandasyon. Si yo te bezwen benediksyon Bondye tonbe sou
yo, yo te bezwen pase a laksyon e mete konsey Jowel yo an
aplikasyon.

ATANT JOU SENYE A (PRELID)

Nan yon fason remakab, Jowel kounyea va deplase soti nan
sitiyasyon lokal la, ki se envazyon kriket ki te gen nan peyi a, pou
traveése tan yo e rive jouk nan Jou Senye a.

Jowel 1 :15 Ala yon gwo jou papa! Jou Seye a pa Iwen
rive. Se jou Bondye ki gen tout pouvwa a ap vini kraze brize. Jou
sa a ap bay gwo lapenn.

« Ala yon gwo jou papa! » Se sou ki jou w ap pale la a, Jowel ?
« Jou Seyé a pa Iwen rive. Se jou Bondye ki gen tout pouvwa a
ap vini kraze brize. Jou sa a ap bay gwo lapenn. » Tankou yon ti
model, yon modél an minyati sa ki gen pou rive nan tan fiti yo,
envazyon kriket lakal la, sa ki t ap pase kounyea nan peyi a te
sevi kom yon avetisman, yon goute, yon imaj Jou Senye ki gen
pou vini an. Sa te dwe atire atansyon yo.

Jowel kounyea va pale yo sou yon bagay ki gen pou rive nan tan
k ap vini yo. Bagay sa a ki gen pou rive nan tan k ap vini yo a, sa
yo te pwomet David la, se yon wayom. David va leve pou | ka
reye sou Wayom sa a. Pap gen lage anko, e va gen lape toupatou
sou laté. Tout pwofet yo te pale sou sa, men yo te pale tou sou
sa Jowel ap prezante isit la ki se vini Jou Senye¢ a.

Nou bezwen konprann Jou Senyeé a an kontras ak [0t jou yo yo
mansyone nan Bib la. Ou menm ave m ap viv jodia nan sa Bib la
rele jou lom nan. Li te komanse ak wa Nebikadneza, e Senye Jezi
rele I’ tou « tan moun [0t nasyon yo. » Senyé a deklare nan Lik
21 :24 : « ... Pou lavil Jerizalem lan menm, moun lot nasyon yo
gen pou yo foule I' anba pye yo, jouk tan déle yo ba yo a va
bout. » N’ap viv nan jou Iom nan. Se Iom k ap dominen nan jou
nou yo, se li k ap pran desizyon yo. Nou fe apel Lakou Siprem ;
nou pa fé apeél devan Bondye. Anfét nou konplétman bliye
Bondye. Nou sélman itilize non L’ pou fé seéman pou blasfeme.

Dr. Lewis Sperry Chafer te fé komanté sa a sou jou lIom nan pou
di: * Tem sa a, pa moman vwale pa tradikte yo, te repete yon sel
fwa nan Nouvo Testaman an, espesyalman, nan I Korent 4 :3
kote nou li : « «<Pou mwen menm, nou te met jije m', lezom te
met jije m' nan tribinal yo, sa pa di m' anyen. Mwen menm,
poutet pa m', mwen pa jije téet mwen non plis. » » Ekspresyon
« |&ézOm te meét jije m’ » nan pasaj sa a anfet ap fe referans sou
opinyon Idm nan jou nou yo, sa nou ta ka tekstyelman tradwi
kom jou Iom nan. »

N‘ap viv nan jou IoOm nan. Kwe m si w vle, imanism gaye
toupatou nan jou nou yo. Lom kwe | ka rezoud pwoblém monn
nan, men kisa I’ fe an reyalite ? Enben | mete monn nan tet
anban nan jou nou yo. Chak nouvo politisyen ki vini panse se li k
solisyon an. Men zanmi, yo pa gen repons lan vre, paske lom pa

ka rezoud pwobléem monn sa. M aprann ke gen kék moun nan

gouvenman ak chanselri gran pisans yo nan monn nan ki admet
“dans les coulisses” ke lom pa gen kapasite pou rezoud gran
pwoblém mondyal yo vre.

Bib la pale tou sou yon lot jou ki gen pou rive, ki se Jou Senye
Jezi a. Apot Pol ekri nan I Korent 1 :7, 8 : «Se sak fe, nou pa
manke anyen nan kado Bondye bay yo, pandan n'ap tann jou le
Jezikri, Seye nou an, pral parét la. Bondye va kenbe nou fem jouk
sa kaba. Konsa, yo p'ap jwenn anyen pou repwoche nou le jou
Jezikri, Seye nou an, va rive.» Se kisa ki jou Senyé Jezi a ? Jou
Senye Jezi a se jou le Li va vin retire legliz Li a nan monn nan, e
legliz la Ié sa va gen pou | prezante devan twon jijman Kris la. Dr.
McGee di vese prefere | se Philipyen 1 :6 di di : « Mwen seten
Bondye ki te konmanse bon travay sa a nan nou, li gen pou I'
kontinye I' jouk li va fini I' net, le jou Jezikri a va rive. » Li va
kenbe nou jouk lé jou Jezikri a va rive, sa vle di jouk jou li va
anlve legliz la soti nan monn nan e nou va paret devan twon Li
pou resevwa rekonpons nou ou pa.

Yo tou de, ni Ansyen ni Nouvo Testaman an pale sou jou Senye a.
2 Tesalonisyen 2 :2 di nou : « Pa kite pesonn twouble lespri nou
fasil, ni fe nou pedi tet nou ak ankenn mesaj ki swadizan soti nan
Bondye, ni ak ankenn bél diskou, ni ak ankenn let mwen ta
swadizan ekri nou, pou yo fé nou kwe jou Seye a rive deja.»
Kwayan Tesalonik yo t ap enkyete pansan ke yo te deja rate
anlévman an. Ou we vése a fini ak “pou yo fé nou kwe jou Senye
a rive deja. » Donk Paul ap rasire kwayan yo ke yo pap gen pou
yo pase anba jou Senye a.

Jowel pral esplike byen klé sa jou Senye a ye. Li va di Jou Senye
a se va yon jou fenwa, yon jou sonb e difisil. Ebre yo te panse yo
ta va antre nan wayom nan direkteman, ke lavi ta va fasil san
okenn pwoblem. Men Jowel aveti yo jou Senyeé va komanse

lannwit, nan féenwa. Fénwa sa a se peryod Grann Tribilasyon an.

Se va tankou envazyon krikét ki te vini ak kat bann kriket yo
tankou kat kavalye yo nan liv Revelasyon an ki va entwodwi
peryod Grann Tribilasyon an. Answit Jou Senyé a va gen landann
vini Kris la sou laté pou etabli Wayom Li. Epi pép Li a va antre
nan limye prezans Li. Se espwa sa a moun Ansyen Testaman yo
te genyen, se sa Ansyen Testaman an anseye yo.

Zanmi m espere w we jan sa enpotan pou yon moun etidye tout
Bib la an antye. Dr. McGee di gen yon moun yon le ki te ekri m
pou di m sa |’ panse jou Senye a ye. Li te ekri plizye paj ak anpil
referans men | pa t site Jowel menm yon fwa. Li pa t konprann ke
se Jowel ki kle a. Se Jowel ki te premye pwofet ki ekri nan Bib la.
Ou pa ka bay Jou Senye yon definisyon pou di me sa Jou Senye a
ye ot ke sa Jowel te di, fok sa ou di a mache ak pwogram Jowel
dekri a. Tout lot pwoféet ki vini apre | yo, sa vle di literalman tout
ot pwofét yo, itilize ekspresyon sa a plizye fwa. Ekspresyon « Jou
Senyeé a » parét anviwon 75 fwa nan Bib la ; Jou Senyé a paréet
senk fwa e « jou sa a » paret yon fwa nan liv Jowel la. Tout lot
pwofet yo te gen bonkou kichoy pou di sou Jou Senye a e nou
dwe konprann sa se yon langaj teknik ke yo byen defini e itilize
avek konsistans nan Bib la.

An rezime nou di : genyen 1) jou lom nan, ki se jou ou epok kote
n ap viv kounyea. 2) Jou Senye Jezi a, ki se le Li va retire legiz Li
a soti nan monn nan. Answit gen 3) Jou Senye a ki va kOmanse
avek peryod Grann Tribilasyon an. Menmjan tankou nou menm
Im nou bay jou nan semén yo non : Lendi, madi, mekredi...
elatriye. Bondye Li menm tou idantifye e nonmenm pilzyeé peryod
nan istwa limanite. Se pa yon bagay ki soti nan panse |om, men
se sa Pawol Bondye a anseye nou.

M dwe presize « Jou Senye a » ki an Angle se The Day of the Lord
pa menm bagay ak Jou Senyeé an Angle the Lord’s Day ke yo

mansyone nan Revelasyon 1 :10 la. The Lord’s Day, ki an Creole

nou toujou di Jou Senye a se dimanch, premye jou nan semen
nan, e Nouvo Testaman an esplike nou sa byen kle. Gen anpil
moun ki konfonn de jou sa yo, paske an Kreyol nou tradwi yo
egzakteman menmjan men yo pa menm. Anglé a fé yon di
diferans paske menm lé yo sevi menm mo men yo ranje yo yon
fason diferan yo di : the Day of the Lord epi the Lord’s Day. Donk
menm si nou we yo gen menm trakdisyon oswa yo sonnen
menmjan Jou Senyeé a Jowel ap pale a diferan avek Jou Senye
Nouvo Testaman k ap fé referans sou dimanch, premye jou nan
semen nan.

Jowel 1 :16 N'ap gade konsa, rekot nou yo ap disparet
devan je nou san nou pa ka fe anyen! Pa gen ke kontan, pa gen
fet nan kay Bondye nou an!

Jowel kontinye pale sou envazyon kriket ki t ap pase devan je I’
la. Pa t gen ké kontan anko nan kay Senye a. Dr. McGee di m te
gen privilej pandan plizyé ane m pase nan ministé pastoral la
preche nan gran asanble yo Ozetazini e nan anpil Konferans
biblik. M remake gen anpil frede, pa gen ké kontan vre nan
asanble yo sejousi. Li di li remake nan premye seévis yo gen yon
santiman datant, konmsi moun yo ap tann yon bagay. Ou ka
santi sa men pa gen yon ke kontan pami yo vre. Dr. McGee
pandan m te nan yon sevis Florida gen yon moun ki t ap trabay
ak FBI ki te di m : « M pase kek tan ap swiv metod ou. M remake
apre fin kanpe pou w pale devan yon asanble, ou toujou pase
dousman nan yon istwa komik pou fé moun ri.» M reponn Ii :
« Vréman ou remake sa ? » Li reponn : « Wi, m note sa e m konn
poukisa w fé sa. M panse w fe sa paske moun yo pa vreman gen
ke kontan nan jou nou yo. » M te dako ak li. Moun Izrayel yo te
pedi ké kontan yo te genyen anvan an, e jodia malgre pafwa nou
gen tou sa nou ta bezwen, pa vréman gen ké kontan nan sevis
nou yo vre.

Jowel 1 :17 Grenn yo plante yo rete anba te. Kay depo yo
fin kraze. Galata yo vid. Pa gen rekot pou mete ladan yo.

“"Grenn yo plante yo rete anba te.” Grenn yo pa t menm ka pouse
soti anba té a paske kriket yo devore menm ata rasin yo. “Galata
yo vid.” Pa t gen rekot pou mete nan yo.

Jowel 1 :18, 19 Zannimo yo ap plenn, bann bef yo pa konn
kote pou yo ale. Yo pa jwenn anyen pou yo manje nan savann.
Ata mouton yo ap soufri grangou.

Seye, m'ap rele nan pye ou! paske chechrés la fini ak jaden zeb
yo. Ou ta di se dife ki boule tout pyebwa yo!

Krikét yo gen pwop sistem yo pou mete dife. Pasaj yo te gen
menm efé ak si se ta dife ki te boule pyebwa yo. You te ravaje
tout bagay rapye te.

Jowel 1 :20 Ata zannimo nan savann yo ap rele nan pye
ou, paske tout larivye yo chéch nét. Dife boule tout zeb nan
savann yo.

Se te yon tan terib, ekstremman difisil. Menm zannimo yo, ke se
béet domestik nan gadinaj ou bét sovaj nan raje, te afekte ak ple
sa a. Se te yon jijman ki te touche tou sa ki gen vi nan peyi a le
sa a, e sa tounen yon imaj sa ki gen pou rive pi devan nan Jou
Senye a.

Epi konsa nou rive nan fen pwogram nou pou jounen an. Se te
yon gran plezi pou nou te ansanm. Nan pwochen etid la si Bondye
vle nou va konsidere Jowel 2 :1-4. Pou kounyea n ap kite w avek
lapé e lagras Bondye.

© Trans World Radio
Traduction et Production : Storlg Michel (SM Procluction), mstorlg@hotmail.corn



